
Broj: 02-14-240-6/19 
Datum, 12.06.2019. godine 
 
Na osnovu člana 69. stav (2) tačka d),  člana 70. Zakona o javnim nabavkama Bosne i Hercegovine 
(„Službeni glasnik BiH“, broj: 39/14) te člana 21. Statuta JU Služba za zapošljavanje Tuzlanskog 
kantona br: 01/1-1-45/2-17-1 od 26.09.2017. godine u postupku javne nabavke usluge održavanja 
čistoće prostorija, direktor donosi: 
 
 

O D L U K U 
o poništenju postupka javne nabavke 

 
 

Član 1. 
 
Poništava se postupak javne nabavke usluge održavanja čistoće prostorija obzirom da nijedna od 
primljenih ponuda nije prihvatljiva. 

Član 2. 
 
Predmetni postupak javne nabavke poništava se u skladu sa članom 69. stav 2. tačka d) Zakona o 
javnim nabavkama Bosne i Hercegovine. 
 

Član 3. 
 
Ova Odluka objavit će se na web stranici JU Služba za zapošljavanje Tuzlanskog kantona – 
www.szztk.ba, istovremeno sa upućivanjem ponuđaču koji je učestvovao u postupku javne 
nabavke. 
 
 

O b r a z l o ž e nj e 
 
Postupak javne nabavke usluge održavanja čistoće prostorija pokrenut je Odlukom o pokretanju 
postupka, broj: 02-14-240/19 od 29.04.2019. godine. 
Postupak predmetne javne nabavke proveden je putem konkurentskog zahtjeva za dostavu ponuda 
sa namjerom provođenja e-aukcije. 
Procijenjena vrijednost predmetne javne nabavke  iznosi 14.529,91 KM bez PDV-a. 
Obavještenje o nabavci, broj: 647-7-2-26-3-15/19 objavljeno je na Portalu javnih nabavki, dana 
08.05.2019. godine. 
Javno otvaranje ponuda bilo je predviđeno za 20.05.2019. godine u 11:30 h. 
Komisija za javne nabavke je sačinila Zapisnik o otvaranju ponuda br: 02-14-240-2/19 od 
20.05.2019., u kojem je konstatovano da je blagovremeno zaprimljena jedna ponuda i to ponuđača 
„Atalian Global Services BH“  doo Sarajevo, u kupnom iznosu od 14.508,00 KM bez PDV-a. 
Nakon toga Komisija za javne nabavke je izvršila pregled i analizu ponuda te Zapisnikom o 
pregledu i ocjeni, broj: 02-14-240-3/19 od 20.05.2019. godine, konstatovala da navedena ponuda 
ispunjava uslove tražene tenderskom dokumentacijom, odnosno da su dostavljeni dokazi koji su 
traženi uz ponudu te da je ista formalno-pravno ispravna. 
Uzimajući u obzir činjenicu da je dostavljena samo jedna ponuda, u skladu sa članom 3 stav 3 
Pravilnika o uslovima i načinu korištenja e-aukcije, nije zakazana e-aukcija. 

http://www.szztk.ba/


Temeljem preporuke Komisije za javne nabavke, a nakon što je odgovorno lice Ugovornog organa 
utvrdilo, da je ista pravilno i u skladu sa zakonskim i podzakonskim procedurama izvršila pregled, 
analizu i ocjenu dostavljene ponude, donesena je Odluka o izboru najpovoljnijeg ponuđača kao i 
Obavještenje o dodjeli Ugovora, a koji su dostavljeni ponuđaču „Atalian Global Services BH“ doo 
Sarajevo. 
Međutim, u skladu sa tačkama 1.1.2. (Dokazi lične sposobnosti) i 1.2. (Dokazi za obavljanje 
profesionalne sposobnosti) Tenderske dokumentacije, ponuđač koji bude odabran, dužan je u roku 
od 7 dana od dana zaprimanja Obavještenja o dodjeli Ugovora, dostaviti u originalu ili ovjerenoj 
kopiji sljedeće: 

 Uvjerenja nadležnih institucija kojim se potvrđuje da je kandidat/ponuđač izmirio dospjele 
obaveze, a koje se odnose na doprinose za penziono i invalidsko osiguranje i zdravstveno 
osiguranje (1.1.2.); 

 Uvjerenja nadležnih institucija da je kandidat/ponuđač izmirio dospjele obaveze u vezi s 
plaćanjem direktnih i indirektnih poreza (1.1.2.); 

 Rješenje o upisu u sudski registar; ili Izvod iz sudskog registra; ili Izjava nadležnog organa ili 
potvrda izdata od strane nadležnog organa kojim ponuđač nedvosmisleno dokazuje da je 
registriran za obavljanje predmetne djelatnosti (1.2). 

 
Ponuđač „Atalian Global Services BH“ doo Sarajevo je, dana 23.05.2019. godine, zaprimio Zapisnik 
o pregledu i ocjeni ponuda (02-14-240-3/19), Odluku o izboru (02-14-240-4/19) kao i Obavještenje o 
dodjeli Ugovora (02-14-240-5/19). 
Krajnji rok za dostavu originalnih dokumenata, predviđenih naprijed citiranim tačkama Tenderske 
dokumentacije, za navedenog ponuđača bio je 30.05.2019. godine. 
Međutim, ponuđač „Atalian Global Services BH“ doo Sarajevo, nije u predviđenom roku dostavio 
original ili ovjerenu kopiju Rješenja o upisu u sudski registar, kao ni dokaz o izmirenim indirektnim 
porezima. 
Temeljem navedenog, a uzimajuću u obzir činjenicu da je ponuda ponuđača „Atalian Global 
Services BH“ doo Sarajevo jedina dostavljena ponuda i da je temeljem prethodno navedenog 
neprihvatljiva jer ne ispunjava sve uslove tražene Tenderskom dokumentacijom, primjenom člana 
69. stav 2. tačka d), odlučeno je kao u članu 1. ove Odluke.  

 
Uputstvo o pravnom lijeku: Protiv ove Odluke može se uputiti žalba u roku od 5 (pet) dana od 
dana prijema ove Odluke.  
U skladu sa članom 99. stav (2) Zakona žalba se podnosi u pisanoj formi u dovoljnom broju 
primjeraka, a koji ne može biti manji od tri, kako bi mogla biti uručena izabranom ponuđaču i drugim 
strankama u postupku. 
Naknada za žalbu je propisana članom 108. Zakona o javnim nabavkama Bosne i Hercegovine. 
 
Dostaviti: 
1. Ponuđaču 
2. Odjeljenje za opće i pravne poslove 
3. a/a  
 
 
 
Pripremila: 
mr.iur.Ahmetović Berisa, bachelor prava 
Stručni saradnik za javne nabavke, opće i pravne poslove 

